
GOVÈNÈ CUOMO ANONSE NOUVO KÒMANDAN GAD NOUYÒK LA 

 

Nouvo Kòmandan an se yon Jij nan Lakou Siprèm Eta New York tou e yon manm Gad NY 

 

Gouvènè Andrew M. Cuomo anonse jodia ke Stephen A. Bucaria te nonmen kòmandan Gad New York, ki 

se fòs defans volontè eta a. Bucaria se yon Jij ki syeje nan Lakou Siprèm Eta New York e li se yon rezidan 

Long Island. Li se yon Jeneral Brigad tou nan Gad New York e li te sèvi nan fòs eta a depi 1996. 

 

Bucaria ranplase Majò Jeneral Gad New York la Fergal Foley kòm kòmandan sèl fòs anninifòm sèvis eta 

a.  

 

Gouvènè Cuomo te di “Stephen Bucaria te sèvi moun New York yo ak tout kè l ni kòm Jij nan Lakou 

Siprèm ni kòm manm Gad New York la”. “Mwen gen konfyans lap kontinye bon jan travay sa kòm 

kòmandan gwoup volontè devwe sa yo.” 

 

Gad New York la bay Gad Nasyonal New York èd nan eta dijans, e Bucaria te patisipe nan repons eta a lè 

yo te atake World Trade Center 11 Septanm 2001. Manm Gad New York yo pa touche lè yap fè 

antrènman e yo peye yo sèlman pandan yo nan sèvis aktif lè gen katastwòf. Manm Gad New York yo 

byen souvan se espesyalis nan zafè lalwa oswa lamedsin osinon yo se pèsonèl militè. Yo pa manm yon 

fòs rezèv militè federal tankou Lame oswa Gad Nasyonal Ayeryen men yo konsidere yo tankou yon pati 

nan fòs militè eta New York ki resevwa lòd nan men gouvènè a. 

 

Aktyèlman genyen 500 manm nan Gad New York la ki antrene pou bay Gad Nasyonal èd ak lojistik, 

kominikasyon e travay anplwaye l gen kadijans. Lòt manm Gad New York yo antrene nan zafè ladrès pou 

chache e sove moun epi bay èd legal a Gad Nasyonal la. 

 

Manm Gad New York yo ap bay moun New York sèvis depi nan Premyè Gè Mondyal, lè sèl fòs milis eta a 

te kreye pou ranplase Gad Nasyonal New York la lè yo te voye l nan peyi LaFrans. 

 

Bucaria te bay sèvis li kòm kòmandan 13
yèm 

Rejiman Gad New York kote li te ede nan deplwaman plis 

pase 2,500 Sòlda ak Avyatè aprè atak 11 Septanm 2001. Ekip li te bay Sòlda Gad yo èd nan depo zam 

toupatou nan Vil New York alòske yo tap travay ak lapolis, ponpye e lòt sekouris pou kadijans.  

 

Kòm kòmandan 13
yèm

 Rejiman, Bucaria ak lòt avoka yo nan Gad New York te bay èd nan mobilize Sòlda 

Gad Nasyonal Lame nan New York ki te deplwaye toupatou nan peyi Etazini nan misyon sou zafè sekirite 

e lòt bò lanmè tou nan peyi Afghanistan apre nan peyi Iraq. Pèsonèl Gad New York la te ede prepare 

testaman Sòlda yo e ede jere operasyon yo.  

 

Nan lane 2002 Bucaria te nonmen kòmandan adjwen Gad New York pou operasyon Lame e li te jwe yon 

wòl kle nan restriktire pwogram antrènman ak règleman promosyon nan Gad New York la. Nan lane 

2005, yo te nonmen li kòmandan Divizyon Lame Gad New York e nan lane 2006 lè Gad New York la te 

tounen yon sèvis kote ni lame ni fòs ayeryen te fè youn, yo te nonmen li kòmandan adjwen.  

 

Bucaria resevwa yon diplòm nan zafè lalwa nan Inivèsite Hofstra, yon metriz nan jistis kriminèl nan SUNY 

Albany e yon diplòm bakaloreya nan Inivèsite Fairfield. Li te sèvi kòm jij nan Lakou Siprèm depi 1995 e 

anvan sa li te yon Jij nan Tribinal Distrik nan Konte Nassau. Bucaria te sèvi kòm Pwofesè Adjwen nan 

Inivèsite Long Island nan C.W. Post nan nivo gradye e li te anseye nan Inivèsite Alberta nan Edmonton, 

Canada ak nan SUNY Farmingdale. Li se ansyen prezidan Asosyasyon Avoka Katolik nan Rockville Centre 

e aktyèlman li se yon manm Colombian Lawyers, Friendly Sons of Saint Patrick ak Irish nan Gouvènman. 

Bucaria se yon manm nan American College of Business Court Judges. 

